
ᒪᓕᒐᖅ ᐱᖁᔭᕐᑎᒍᑦ 
ᐃᓕᑕᕆᔭᐅᒍᑎᖃᓕᕐᑐᓂᒃ ᐊᑐᐊᒐᕐᓄᑦ 
ᓴᕐᕿᑎᑕᖏᓐᓄᑦ ᐃᓕᓐᓂᐊᓂᓕᕆᓂᐅᑉ 

 
 
ᐱᓇᓱᕝᕕᐅᑉ ᐊᐅᓚᑕᖓ: 
ᐃᓘᓐᓈᒍᑦ ᐊᐅᓚᑦᓯᓂᓕᕆᕕᒃ 
 

ᐊᖏᕐᑕᐅᔪᖅ ᐆᒧᖓ: 
 

ᑲᔪᓯᒃᑫᔨ 

ᐅᓪᓘᑉ ᐱᒋᐊᕐᕕᖓ: 
ᔮᓄᐊᕆ 1, 2003 

ᓅᑕᐅᔪᖅ ᐆᒧᖓ: 
ᔫᓓ 1, 2006 

ᐱᑦᔪᑎᖏᑦ: 
National Library Act (R.S.C., c. N-12) 
ᐱᖁᔭᖅ ᒪᓕᑦᑐᖅ ᑯᐯᒃ ᓄᓇᕐᔪᐊᓕᒫᖓᓂ ᐊᑕᐊᒐᓕᕇᔩᑦ  
ᐱᖁᔭᖏᓐᓃᑐᓂᒃ (CQLR, B-2.2_A) 

 

 
 
ᐃᓚᖓᓂ ᐱᐅᓯᐅᒋᐊᖃᓲᒍᒻᒪᑦ, ᐃᓕᓐᓂᐊᕈᑎᑦᓴᓕᐊᖑᓯᒪᔪᑦ, ᑐᑭᓯᒋᐊᕈᑎᓕᐊᖑᓯᒻᒪᔪᑦ, 
ᖃᐅᔨᑎᑦᓯᐅᑎᓕᐊᖑᓯᒪᔪᐃᓪᓘᓃᑦ ᐊᓪᓚᖁᑎᓕᐊᖑᓯᒪᑦᓱᑎᒃ ᓴᕐᕿᑎᑕᐅᕕᓂᖏᑦ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ 
ᐱᖁᔭᕐᑎᒍᑦ ᐃᓕᑕᕆᔭᐅᓂᖃᕆᐊᖃᕐᒪᑕ ᑯᐯᒻᒥ ᑲᓇᑕᒥᓪᓗ ᐊᑐᐊᒐᖃᕐᕕᖏᓐᓄᑦ. 
 
ᐅᖃᐅᓯᕐᑕᖏᑦ ᑖᒃᑯᐊ ᒪᓕᒉᑦ ᓴᕐᕿᑎᑕᐅᓚᕿᓯᒪᒻᒪᑕ ᑐᑭᓯᑎᑦᓯᒐᓱᐊᕈᑎᑐᐃᓐᓇᐅᓱᑎᒃ 
ᑐᖕᖓᕕᒋᔭᐅᒐᓱᐊᕈᓐᓇᓂᐊᖕᖏᑐᑦ ᐱᖁᔭᓪᓗᑑᓂᕋᕐᑕᐅᒋᐊᖃᓚᖓᒐᑎᓪᓗ. ᖃᖓᑐᐃᓐᓇᓕᒫᖅ ᑖᒃᑯᐊ 
ᐊᑐᕈᓐᓀᕈᓐᓇᓚᖓᒻᒪᑕ ᐊᓯᑦᔨᑐᕋᕐᑕᐅᓴᐅᑎᒋᒍᓐᓇᑲᒥᒃ. 
 
 
1. ᑐᖕᖓᕕᖏᑦ 
 
1.1 ᐊᑐᕐᑎᑕᐅᓂᖓ 
 
 
 
 
 
 
 

ᑖᓐᓇ ᒪᓕᒐᖅ ᓇᓗᓀᕐᓯᔪᖅ ᒪᓕᑦᑕᐅᒋᐊᖃᖃᑦᑕᓂᐊᕐᓱᓂᒃ ᑲᑎᕕᒃ 
ᐃᓕᓐᓂᐊᓂᓕᕆᓂᖅ ᓴᕐᕿᑎᑦᓯᓯᒪᓕᑐᐊᕐᐸᑦ ᐊᑐᐊᒐᕐᓂᒃ, ᑐᑭᓯᑎᑦᓯᒋᐊᕈᑎᓂᒃ, 
ᐊᑦᔨᖑᐊᓕᐅᕐᑏᑦ ᐊᑐᐊᒐᖏᓐᓂᒃ, ᐅᓂᒃᑳᑕᐅᓯᒪᔪᓂᒃ, ᕿᒥᕐᕈᐊᒐᕐᓂᒃ, ᑐᓴᕐᓂᔮᕈᑏᑦ 
ᐊᓪᓚᓯᒪᔪᖏᓐᓂᒃ, ᓄᓇᖕᖑᐊᓂᒃ, ᐊᑭᓐᓇᒥᐅᑕᓕᐊᖑᓯᒪᔪᓂᒃ, ᐊᓪᓚᖃᑦᑕᐅᑎᒍᑎᓂ 
ᐊᑦᔨᖑᐊᓕᓐᓂ ᖁᑉᐹᒍᑦ, ᐊᑦᔨᖑᐊᓂ ᐊᓪᓚᖑᐊᕐᓯᒪᔪᓂ, ᐊᑦᔨᖑᐊᓂ 
ᐊᑦᔨᒌᓕᐅᕐᓯᒪᔪᓂ, ᓂᐱᓕᐅᕐᓯᒪᔪᓂ, ᖃᕆᑕᐅᔭᕐᑎᒍᑦ ᕿᒥᕐᕈᕋᑦᓴᓕᐊᕆᓯᒪᔪᓂ, 
ᖃᕆᑕᐅᔭᕐᑎᒍᑦ ᐊᓪᓚᖁᑎᓂ, ᖃᕆᑕᐅᔦᓪᓗ 
ᖃᕆᑕᕐᑕᖏᓐᓂ. 
 

1.2 ᐃᓕᑕᕆᔭᐅᒍ- 
 ᑎᖃᓕᕐᑐᓄᑦ, 
 ᐃᑦᔭᑕᐅᒌᒃᑯ- 
 ᓯᕐᑐᓯᒪᔪᓄᓪᓗ 

ᐃᓕᑕᕆᔭᐅᒍᑎᖃᕐᑎᓯᓂᖅ ᐱᐅᓯᕐᓲᑎᐅᓲᖑᕗᖅ ᐃᓕᒃᑰᒪᕆᑦᓱᓂ  
ᒪᓕᒐᓕᐊᖑᓯᒪᔪᓂᑦ ᐃᑦᔭᑕᐅᒌᒃᑯᓯᕐᑐᐃᓯᒪᓂᕐᒧᑦ. ᑲᔪᓯᑎᑕᐅᖕᖏᒃᑲᓗᐊᕐᐸᑦ 
ᐃᓕᑕᕆᔭᐅᒍᑎᖃᕐᑎᓯᓂᐅᑉ ᒪᓕᒐᖓ ᓱᕐᕃᓯᒪᖃᑦᑕᓂᐊᖕᖏᑐᖅ 
ᐃᑦᔭᑕᐅᒌᒃᑯᓯᕐᑐᐃᓯᒪᓂᐅᑉ ᓴᐳᒻᒥᔭᐅᒍᑎᖏᓐᓂᒃ. 

1.3 ᓱᕐᖁᐃᓯᐅᑎᖏᑦ 
 
 
 
 

ᑕᕝᕙᓂ ᒪᓕᒐᕐᒥ, ᐅᑯᐊ ᑌᔭᐅᖃᑦᑕᓂᐊᕐᑐᑦ ᐃᒣᓕᖓᑎᓪᓗᒋᑦ 
ᑐᑭᖃᕐᑎᑕᐅᓚᖓᔪᑦ: 

ᐊ) ᐊᑐᐊᒐᓕᐅᕐᑎ: ᐃᓄᒃ ᓇᓪᓕᐊᑐᐃᓐᓇᖅ ᑎᒥᐅᔪᕐᓘᓃᑦ  
ᓴᕐᕿᑎᑎᕆᖃᑦᑕᓚᖓᔪᖅ ᐊᑐᐊᒐᓕᐊᕆᔭᐅᓯᒪᔪᓂᒃ: ᑕᕝᕙᓂ  
ᐅᖄᔭᐅᖃᑦᑕᓂᐊᕐᑐᖅ, ᑲᑎᕕᒃ ᐃᓕᓐᓂᐊᓂᓕᕆᓂᖅ; 

 
 
2. ᐃᓕᑕᕆᔭᐅᒍᑎᖓ 
 
2.1 ᖄᖏᓐᓈᑕᐅᒋᐊᖃᕋᓂ 
 ᐃᓕᑕᕆᔭᐅᒍᑎᒃ 

 
 
 
 

ᑲᓇᑕᓕᒫᑉᐊᑐᐊᒐᒃᑯᕕᖓᑕ ᐱᖁᔭᖓ, ᐊᒻᒪᓗ ᐱᖁᔭᖓ 
ᑯᐯᒻᒥᐅᓕᒫᑦ ᐊᑐᐊᒐᒃᑯᕕᖓᑕ ᐊᑐᐊᒐᓕᐅᕐᑎᓕᒫᓂᒃ ᑐᓂᔨᒋᐊᖃᕐᓂᕃᔪᑦ 
ᐊᑦᔨᖏᓐᓂᒃ ᐊᑐᐊᒐᓕᐊᒥᓂᒃ ᐃᓕᑕᕆᔭᐅᒍᑎᑦᓴᒥᓂᒃ ᑯᐯᒻᒥ ᓴᓇᔭᐅᔪᓄᑦ. ᑖᒃᑯᐊ 
ᐃᓕᑕᕆᔭᐅᒍᑎᑦᓴᖏᑦ ᐊᑐᐊᒐᓕᐊᖏᑦᑕ ᐊᑦᔨᖏᑦ ᐊᑭᓕᕆᐊᖃᖕᖏᑐᑦ 
ᒪᕐᕈᐃᒍᒋᐊᖃᑐᐃᓐᓇᓱᑎᒃ. 
 

2.2 ᑐᕌᒐᓱᐊᕐᑕᖓ 
 ᐱᖁᔭᐅᑉ 
 
 
 

ᐃᓕᑕᕆᔭᐅᒍᑎᒥᓂᒃ ᑐᓂᓯᓂᖅ ᐱᒍᓐᓇᕕᑦᑖᑎᑦᓯᒪᑦ ᑯᐯᒻᒥᐅᓕᒫᑦ  
ᐊᑐᐊᒐᒃᑯᕕᖓᓂᒃ ᐊᒻᒪᓗ ᑲᓇᑕᒥᐅᓕᒫᑦ ᐊᑐᐊᒐᒃᑯᕕᖓᓂᒃ (ᑕᕝᕙᓂ 
ᑌᔭᐅᖃᑦᑕᓂᐊᕐᑑᒃ “ᑲᓇᑕᓕᒫᑉ ᐊᑐᐊᒐᒃᑯᕕᒋᒃ”) ᑲᑎᕐᓱᐃᖃᑦᑕᓂᐊᕐᑎᓗᒋᒃ, 
ᐱᐅᓕᐊᕐᑎᐅᓗᑎᒃ, ᐃᕐᐸᑎᑦᓯᔨᐅᓗᑎᓪᓗ ᐊᓪᓚᖁᑎᓕᒫᓂᒃ  
ᐊᑐᐊᒐᓕᐊᕆᔭᐅᓯᒪᔪᓕᒫᓂᒃ ᑲᓇᑕᒥ ᑯᐯᒻᒥᓗ. 

 
2.3 ᑐᕐᖁᑐᕐᑕᐅᓂᖏᑦ 
 ᑲᑎᕐᓱᐃᕕᒻᒧᑦ 
 ᖃᕆᑕᐅᔭᕐᒧᑦ 
 
 
 
 
 

ᐊᑐᓂᑦ ᐊᓪᓚᖁᑎᓄᑦ ᑎᑭᑕᐅᒍᑎᒥᓄᑦ, ᑲᓇᑕᓕᒫᑉ ᐊᑐᐊᒐᒃᑯᕕᒋᒃ  
ᖃᕆᑕᐅᔭᕐᒥᓄᑦ ᑐᕐᖁᑐᖃᑦᑕᓗᒋᑦ ᑲᑎᕐᓱᐃᕕᒻᒧᑦ ᖃᓄᐃᑦᑑᓂᖏᑦ 
ᐅᓂᒃᑳᑕᐅᓯᒪᑎᓪᓗᒋᑦ, ᐃᓘᓐᓀᓄᑦ ᐊᑐᐃᓐᓇᐅᑎᓂᐊᓕᕐᓗᒋᑦ ᐊᑭᖃᕈᓐᓀᓗᑎᒃ 
ᖃᕆᑕᐅᔭᐅᑉ ᑐᕃᓐᓇᑐᒥᒃ ᐱᑐᑦᓯᒪᕕᖓᒍᑦ. ᖃᓄᐃᑦᑑᓂᖏᑦᑕ  
ᐅᓂᒃᑳᑕᐅᓯᒪᓂᖏᑦ ᑐᕐᖁᑐᕐᑕᐅᒥᔪᑦ ᑯᐯᒻᒥᐅᓕᒫᑦ ᐊᑐᐊᒐᒃᑯᕕᖏᓐᓄᑦ,  
ᑕᕐᕿᑕᒫᑦ ᖃᐅᔨᑎᑦᓯᐅᑏᑦ ᓴᓇᓲᖏᑦ ᑯᐯᒻᒥᐅᓕᒫᑦ ᐊᑐᐊᒐᒃᑯᕕᖓᑕ 
ᐊᑐᐊᒐᖁᑎᑖᓕᒫᖏᑦᑕ ᐊᓪᓚᑕᐅᒪᕕᖏᑦ ᐱᔭᐅᑎᑕᐅᓲᒍᒻᒥᔪᑦ ᐊᑐᐊᒐᒃᑯᕕᓕᒫᓄᑦ, 
ᐊᓪᓚᖁᑎᓕᕆᕕᒻᒪᕆᓕᒫᓄᑦ, ᐊᑐᐊᒐᕐᑖᕕᓐᓄᓗ. 

 
2.4 ᐊᑐᐊᒉᑦ 
 ᐱᔭᐅᑎᑕᐅᒍᓐᓇᑐᑦ 

ᒋᐊᖃᖕᖏᑐᓪᓘᓃᑦ 
 

ᐃᓕᑕᕆᔭᐅᒍᑎᖓ ᐊᑐᕐᑎᑕᐅᓚᖓᔪᖅ ᐊᑐᐊᒐᓕᐊᕆᔭᐅᓯᒪᔪᓕᒫᓄᑦ,  
ᑖᒃᑯᓄᖓᓪᓗᑯᒃ ᐊᑐᕐᑕᑐᐊᖑᒋᐊᖃᓚᖓᒐᓗᐊᕐᐸᑕ. ᑕᒪᓐᓇ ᐱᓪᓗᒍ ᑌᒣᒻᒪᑦ, 
ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐊᑐᐊᒐᓕᐊᖏᑦ ᑌᒣᑕᐅᒋᐊᖃᕐᓂᐊᕆᕗᑦ 
ᐃᓕᓵᖏᓐᓄᑦ ᐱᓇᓱᑦᑎᖏᓐᓄᓗ ᑭᓯᐊᓂ ᐊᑐᕐᑕᐅᔪᑦᓴᒫᖑᓯᒪᒐᓗᐊᕐᐸᑕ. 

 
2.5 ᐃᓕᑕᕆᔭᐅᒍᑎᒃ 
 ᑯᐯᒻᒥ 
 ᐋᑐᕚᒥᓪᓗ 
 

ᐃᓕᑕᕆᔭᐅᒍᑎᖃᕐᕖᑦ ᐱᓪᓗᒋᑦ, ᑲᑎᕕᒃ ᐃᓕᓐᓂᐊᓂᓕᕆᓂᖅ  
ᒪᕐᕈᐃᓕᕿᖓᔪᓐᓂᒃ ᒪᓕᒋᐊᖃᖃᑦᑕᓚᖓᕗᖅ. ᒪᕐᕈᐃᒍᓈᕐᑎᑐᓂᒃ ᐊᑐᐊᒐᕐᓂᒃ 
ᑐᔪᐃᒋᐊᓕᒃ ᐊᑐᓂᑦ ᐊᑐᐊᒐᓕᐊᒥᓄᑦ ᑯᐯᒃᑯᑦ ᐊᑐᐊᒐᒃᑯᕕᖓᓄᑦ, ᑖᑦᓱᒪᓗ 
ᑲᓇᑕᓕᒫᒥ ᐊᑐᐊᒐᒃᑯᕕᒻᒧᑦ. 

 
2.6 ᑐᔪᐃᓇᓵᕐᓂᖅ 
 ᐊᑐᐊᒐᖁᑎᒥᑕ 
 ᐊᑦᔨᖏᓐᓂᒃ 

ᑲᑎᕕᒃ ᐃᓕᓐᓂᐊᓂᓕᕆᓂᖅ ᐊᐅᓪᓚᑎᑦᓯᒋᐊᓕᒃ ᒪᕐᕈᐃᓂᒃ ᐊᑦᔨᒌᓂᒃ  
ᐊᑐᐊᒐᕐᓂᒃ ᑯᐯᓕᒫᒥ ᐊᑐᐊᒐᖃᐅᑎᒧᑦ ᐅᓪᓗᐃᑦ ᓯᑕᒪᐅᔪᖕᖏᒐᕐᑐᑦ (7) 
ᐊᓂᒍᓚᐅᕐᑎᓇᒋᑦ ᐊᑐᐊᒐᖕᖑᑎᑦᓯᓚᐅᕐᑐᕕᓂᐅᓗᓂ. 

2.7 ᑕᑕᕐᓴᕋᑦᓴᖅ 
  

ᐊᓪᓚᖁᑏᑦ ᐊᐅᓪᓚᑎᑕᐅᔪᑦ ᒪᓕᑦᑕᐅᒋᐊᓖᑦ ᓯᑯᑦᓴᔭᒧᑦ ᑕᑕᕐᓴᕇᕐᓯᒪᔪᒧᑦ 
ᐃᓕᑕᕆᔭᐅᒍᑎᒧᑦ. 

 
2.8 ᑌᔭᐅᓯᒪᒋᐊᓖᑦ 
 ᐊᓪᓚᖁᑎᓕᐊᒥ 

 
 

ᑲᑎᕕᒃ ᐃᓕᓐᓂᐊᓂᓕᕆᓂᖅ ᐃᓕᔨᒋᐊᓕᒃ ᐊᓪᓚᓯᒪᔪᓄᑦ ᐊᐅᓪᓚᑎᑕᒥᓄᑦ 
ᐊᑐᐊᒐᖃᐅᑎᒧᑦ ᐅᖃᕐᓯᒪᔪᕐᑕᓕᓐᓂᒃ: ᐃᓕᑕᕆᔭᐅᒍᑎᒃ ᑯᐯᓕᒫᑉ ᐊᑐᐊᒐᒃᑯᕕᖓ 
ᓚᔪᒥᒃ, ᐊᒻᒪᓗ ᐊᓪᓚᓯᒪᔪᕐᑕᖃᕐᒥᓗᓂ ᐊᕐᕌᒍᖓᓂᒃ ᐊᑐᐊᒐᓕᐅᕐᑕᐅᕕᕕᓂᖓᑕ. 
ᐆᑦᑑᑎᒃ: ᐃᓕᑕᕆᔭᐅᒍᑎᒃ - ᑯᐯᓕᒫᑉ ᐊᑐᐊᒐᓕᐅᕐᕕᖓ, 2010. 

 
2.9 ᐊᑑᑎᖃᕐᓂᖏᑦ 
 ᒪᕐᕈᐃᑦ ᑐᔫᑎᐅᔪᑦ 
 ᐊᑐᐊᒉᑦ 

ᐊᑐᐊᒉᑦ ᐊᑦᔨᖓ ᐊᑕᐅᓯᖅ ᐱᐅᓕᐊᕐᑕᐅᕕᒻᒦᑎᑕᐅᓂᐊᕐᑐᖅ ᐅᖁᕐᑕᕈᕇᒃᑯᑎᓕᒻᒥ, 
ᐁᑉᐸᖓᓗ ᐊᑦᔨᖓ ᐊᑐᐃᓐᓇᐅᑎᑕᐅᓂᐊᕐᑐᖅ ᑭᓇᑐᐃᓐᓇᓕᒫᑦᓯᐊᑯᓐᓄᑦ 
ᕿᒥᕐᕈᕋᑦᓴᐅᓂᐊᕐᑎᓗᒍ. 

 
2.10 ᐱᖁᔭᕐᑎᒍᑦ 
 ᑲᔪᓯᑎᑕᐅᒋᐊᕐᓂᖏᑦ 

 

ᑲᔪᓯᑎᑦᓯᓂᖕᖏᑯᓂ ᑲᑎᕕᒃ ᐃᓕᓐᓂᐊᓂᓕᕆᓂᖅ ᑐᓂᒋᐊᓕᕕᓂᕐᒥᓂᒃ 
ᐊᓪᓚᖁᑎᓂᒃ ᐃᓕᑕᕆᔭᐅᒍᑎᑖᕈᒪᐅᑎᒥᓄᑦ ᐱᖁᔭᕐᑎᒍᑦ  
ᑲᔪᓯᑎᑕᐅᒋᐊᕈᓐᓇᓂᐊᕐᑐᖅ ᐱᖁᔦᑦ ᐅᖃᐅᓯᖏᑦ ᒪᓕᓪᓗᒋᑦ. 

 
 
3. ᐊᑐᐊᒐᓕᐊᕆᔭᐅᔪᑦ ᐃᓕᑕᕆᔭᐅᒍᑎᑖᕐᑕᐅᒋᐊᓖᑦ 
 
ᐱᔭᐅᑎᑕᐅᒐᓗᐊᕈᑎᒃ ᐊᑭᖃᕐᑎᓗᒋᑦ ᐊᑭᖃᖕᖏᑑᑎᓪᓗᒋᓪᓘᓃᑦ, ᐊᑐᐊᒐᓕᐊᕆᔭᐅᓯᒪᔪᑦ ᐅᖄᔭᐅᔪᑦ ᐊᑖᓂ  
ᑌᒫᑦᓭᓇᖅ ᐃᓕᑕᕆᔭᐅᒍᑎᑖᕐᓯᒪᒋᐊᓖᑦ. ᑕᒪᒃᑯᐊ ᑌᔭᐅᒍᓯᖏᑦ ᒪᓕᒉᑦ ᐃᓗᐊᓃᑦᑐᑦ ᒪᓕᒐᓕᐊᕆᓯᒪᔭᖏᓐᓂᑦ  
ᑯᐯᓕᒫᑉ ᐊᑐᐊᒐᓕᐅᕐᕕᖓᑕ, ᐊᑦᔨᓭᓐᓇᒐᓚᐅᒻᒥᓱᑎᒃ ᒪᓕᒐᖏᓐᓂᑦ ᐃᓕᑕᕆᔭᐅᒍᑎᑖᕐᑎᓯᒍᑎᖏᓐᓂᑦ ᑲᓇᑕᓕᒫᑉ 
ᐊᑐᐊᒐᓕᐅᕐᕕᖓᑕ. 
 
3.1 ᐊᑭᓐᓇᒥᐅᑕᖅ 
 
 
 
 
 

ᐊᑭᓐᓇᒥᐅᑕᖅ ᐊᑦᔨᖑᐊᒍᑦᓱᓂ ᓯᑯᑦᓴᔭᐅᑦᓱᓂ ᐊᓪᓚᓯᒪᔪᕐᑕᖃᕐᓱᓂᓗ. 
ᑐᕌᕐᑕᐅᒐᓱᐊᕈᒪᔪᒥᒃ, ᐱᐅᓯᐅᓚᖓᔪᒥᓪᓘᓃᑦ ᙯᔨᑎᑦᓯᒋᐊᕋᓱᐊᕈᑎᒃ,  
ᒫᓐᓇᓯᐅᑎᐅᑦᓱᓂ ᓄᐃᑕᑫᓐᓇᑎᑕᐅᔪᑦ ᐅᓂᒃᑳᓯᐊᕐᓱᓂ ᐱᔪᖃᕐᑐᒥᒃ  
ᓚᖓᔪᒥᓪᓘᓃᑦ ᐊᑦᔨᖑᐊᓕᐅᕐᓯᒪᑦᓯᐊᓱᓂᓗ. ᐊᑭᓐᓇᒥᐅᑕᐅᑦ ᐊᖏᓂᓖᑦ  
ᐊᑯᓐᓂᖓᓂ 40 cm x 50 cm or 2,000 cm2 ᐊᒻᒪᓗ 100 cm x 
158 cm or 15,800 cm2  ᑖᒃᑯᑐᐊᑦ ᐃᓕᑕᕆᔭᐅᒍᑎᖃᕆᐊᓖᑦ. 

 
3.2 ᑐᑭᓯᑎᑦᓯᒋᐊᕈᑏᑦ 
 
 

ᑐᑭᓯᑎᑦᓯᒋᐊᕈᑎᒃ ᖃᖓᑐᐃᓐᓇᓕᒫᖅ ᓄᐃᑕᐅᓲᖅ ᖁᑉᐱᕋᖃᕈᓐᓇᓱᓂ 
ᑕᓪᓕᒣᓐᓇᓂᒃ ᒥᑦᓵᓂ, ᖁᑉᐱᕋᖃᕈᓐᓇᖏᑦᑐᖅ 48 ᐅᖓᑖᓄᑦ (ᓯᓚᑎᖓ 
ᐃᓚᐅᒍᓐᓀᑎᓪᓗᒍ). 

 
3.3 ᐊᓪᓚᖃᑦᑕᐅᑎᒍᑏᑦ 
 ᐊᑦᔨᖑᐊᓖᑦ ᖁᑉᐹᒍᑦ 

ᐊᓚᖃᑦᑕᐅᑎᒍᑎᒃ ᐊᑦᔨᖑᐊᓕᒃ ᖁᑉᐹᒍᑦ ᐊᒥᓱᓕᐊᕆᔭᐅᓲᖅ ᐊᓪᓚᓯᒪᔪᕐᑎᒍᑦ 
ᐴᑦᓴᔭᒦᒍᓐᓀᓗᓂ ᐊᐅᓪᓚᑎᑕᐅᒍᓐᓇᑐᖅ. 

 
3.4 ᖃᕆᑕᐅᔭᕐᑎᒍᑦ 
 ᐊᓪᓚᖁᑏᑦ 
 
 
 

ᖃᕆᑕᐅᔭᕐᑎᒍᑦ ᐊᓪᓚᖁᑏᑦ ᖃᓄᐃᑦᑐᑐᐃᓐᓇᐅᒍᓐᓇᑐᑦ ᑲᑎᕐᓱᑕᐅᓯᒪᑦᓱᑎᒃ 
ᑐᕐᖁᑐᕐᑕᐅᓯᒪᑐᐊᕋᒥᒃ ᖃᕆᑕᐅᔭᒦᓲᑦᓴᔭᐅᑦᓱᑎᒃ ᑲᑎᕐᓱᑕᐅᓯᒪᔪᓄᑦ 
ᐊᑐᐃᓐᓇᓕᐊᕆᔭᐅᓯᒪᔪᑦ ᖃᕆᑕᐅᔭᒃᑰᑐᐃᓐᓇᕆᐊᖃᕐᓗᑎᒃ (ᐃᒣᑦᑐᑎᒍᑦ:  
ᖃᕆᑕᐅᔭᐅᑉ ᓵᑦᑐᔮᖁᑎᖓ, ᓂᑦᔭᕈᑎᐅᔭᖓ, ᕖᑎᐆᑦᓴᔭᖓ) ᐊᒻᒪᓗ 
ᓇᓪᓕᐊᑐᐃᓐᓇᖓᒍᑦ ᐊᓪᓚᖁᑎᓪᓚᕆᐅᓐᓂᕋᓗᐊᕐᐸᑦ 
ᐊᑦᔨᒌᓕᐅᕐᑕᐅᓯᒪᒐᓗᐊᕐᐸᓘᓐᓃᑦ ᓯᑯᑦᓴᔭᖕᖑᑎᑕᐅᓯᒪᑦᓱᓂ. 

 



 
 
 

ADM-04 / ᒪᓕᒐᖅ ᐱᖁᔭᕐᑎᒍᑦ ᐃᓕᑕᕆᔭᐅᒍᑎᖃᓕᕐᑐᓂᖅ 
ᐊᑐᐊᒐᕐᓄᑦ ᓴᕐᕿᑎᑕᖏᓐᓄᑦ ᐃᓕᓐᓂᐊᓂᓕᕆᓂᐅᑉ 

ᐊᑐᓕᕐᑎᑕᐅᕕᖓᑕ: ᔫᓓ 1, 2006 
ᒪᑉᐱᒐᖓ 4 6-ᓂᑦ 

3.5 ᓂᐱᓕᐅᕐᓯᒪᔪᑦ 
  
 
 

ᓂᐱᓕᐅᕐᓯᒪᔪᑦ, ᓂᐱᑐᐃᓐᓇᐅᓱᑎᒃ ᑐᓴᕐᓴᑐᐃᓐᓀᑦ ᐊᑦᔨᖑᐊᖃᑦᔭᒐᑎᒃ. ᑕᒪᒃᑯᐊ 
ᓂᐱᓕᐅᕐᑕᐅᓯᒪᒍᓐᓇᑐᑦ ᐊᑦᔨᒌᖕᖏᑐᓗᑳᓄᑦ ᓂᐱᓕᐅᕈᑎᓄᑦ ᐃᒣᑦᑐᓄᑦ,  
ᕿᓪᓕᑐᔭᓄᑦ, ᐃᓪᓓᒍᑎᐅᔭᐅᑦᓱᑎᒃ ᓵᑦᑐᔮᓄᑦ, ᓂᐱᑦᓴᔮᕈᕐᓄᑦ, 
ᓂᐱᓕᐅᕈᑎᑐᐃᓐᓇᓴᔭᒨᕐᑐᓴᓄᓘᓐᓃᑦ. 

 
3.6 ᐊᑦᔨᖑᐊᑦ 
 
 
 
 
 

ᐊᑦᔨᖑᐊᓕᐊᕆᔭᐅᓯᒪᔪᖅ ᓯᑯᑦᓴᔭᒧᑦ ᖃᓄᐃᑦᑐᑐᐃᓐᓇᒧᑦ ᐊᓪᓚᐅᑎᓄᑦ 
ᐊᑦᔨᒌᖕᖏᑐᓄᑦ ᒥᖑᐊᕐᓯᒪᒍᓂᓘᓐᓃᑦ ᓯᑦᓯᑐᐃᓯᒪᑐᐊᕈᓂ,  
ᐊᑦᔨᒌᓕᐅᕐᑕᐅᓯᒪᓗᓂ, ᒪᓂᓪᓕᑎᕐᓯᒪᔪᒥᑦ ᓯᑯᑦᓴᔭᖅ ᒥᖑᐊᕐᓗᒍ,  
ᒥᖑᐊᕈᑎᖏᓪᓗ ᐊᑦᔨᒌᖕᖏᑐᓗᑳᓄᑦ ᒥᖑᐊᕐᑕᐅᓯᒪᑉᐸᓘᓐᓃᑦ. ᑕᒪᒃᑯᐊ 
ᐊᑦᔨᖑᐊᓕᐅᕈᓰᑦ ᐃᓕᒃᑯᑦ ᐃᓄᒻᒧᑦ ᐱᓇᓱᐊᕐᑕᐅᓯᒪᑐᐊᕐᐸᑕ ᐊᒡᒐᒧᑦ 
ᐱᓇᓱᐊᕐᑕᐅᓯᒪᓗᑎᒃ ᐊᑦᔨᖑᐊᓕᐊᕆᔭᐅᔪᕕᓃᑦ ᐊᑦᔨᒌᓕᐅᕐᑕᐅᓱᑎᓪᓗ. 

 
3.7 ᐅᓂᒃᑳᓕᐊᕆᓯᒪᔪᑦ 
 ᐊᑑᑎᔭᐅᓯᒪᑦᓱᑎᒃ 
 
 

ᐅᓂᒃᑳᓕᐊᕆᓯᒪᔪᑦ ᐊᑑᑎᔭᐅᓯᒪᑦᓱᑎᒃ ᓴᕐᕿᑎᑕᐅᓲᑦ ᓈᒻᒪᓈᕐᑕᓱᑎᒃ ᐃᓄᓕᒫᓄᑦ 
ᐅᓂᒃᑳᓯᐅᕐᑕᐅᒍᓐᓇᓱᑎᒃ, ᑖᒃᑯᐊᓗ ᓇᑭᓪᓗᑐᖅ ᐅᓂᒃᑳᓯᐅᕋᑦᓭᑦ ᐱᓐᓂᒪᖔᑕ 
ᖃᐅᔨᒪᐅᑏᑦ ᐊᓪᓚᓯᒪᔫᑦᓱᑎᒃ ᐅᓪᓗᒥ ᐱᐅᓯᕆᔭᐅᓕᕐᑐᓄᑦ, ᐃᓄᓕᒫᑦ 
ᐊᑑᑎᓕᕐᑕᖏᓐᓄᑦ, ᓯᓚᕐᔪᐊᒥᐅᑦ ᐱᐅᓯᕆᓕᕐᑕᖓᓂᒃ, ᑲᕙᒪᓕᕆᔪᐃᑦ ᐊᓯᖏᑦᑕᓗ 
ᐱᐅᓯᕆᓕᕐᑕᖏᓐᓂᒃ ᐅᓂᒃᑳᑐᑦ. 

 
3.8 ᐊᑐᐊᒉᑦ 
 

ᐊᑐᐊᒉᑦ ᖃᖓᑐᐃᓐᓇᓕᒫᑦᓯᐊᖅ ᓄᐃᑕᐅᒍᓐᓇᑐᑦ ᖁᑉᐱᕋᖃᕈᓐᓇᓱᑎᒃ 49 
ᐅᖓᑖᓄᑦ ᓇᓗᓀᒃᑯᓯᕐᑐᓯᒪᑦᓱᑎᒃ ᐃᓗᓕᖏᑦ ᓱᓇᐅᒻᒪᖔᑕ. 

 
3.9 ᖃᕆᑕᐅᔭᐅᑉ 
 ᖃᕆᑕᖏᑦ 
 

ᖃᕆᑕᐅᔭᐅᑉ ᖃᕆᑕᕐᑕᖏᑦ ᐊᐅᓚᑦᓯᔪᑦᓴᐅᓱᑎᒃ, ᐊᐅᓚᑦᓯᒍᑎᖃᕐᓱᑎᒃ, 
ᐱᐅᓯᕐᓲᑎᓕᐅᕐᓯᒪᑦᓱᑎᓪᓗ ᐊᓪᓚᓯᒪᔪᓂᒃ ᖃᕆᑕᐅᔭᐅᑉ ᑐᑭᓯᒪᒍᓐᓇᑕᖏᓐᓂᒃ 
ᐱᓇᓱᐊᕐᓂᐊᓗᓂ ᑐᕐᖁᑐᕐᑕᐅᔪᓂᒃ ᐊᓪᓚᖁᑎᓂᒃ, ᑲᑎᕐᓱᑕᐅᓂᒐᓴᖏᓐᓂᒃ 
ᐅᖃᐅᓰᑦ. 

 
3.10 ᖃᕆᑕᐅᔭᒃᑯᑦ 
 ᕿᒥᕐᕈᕋᑦᓴᓕᐊᕆᓯᒪᔪᑦ 
 
 
 
 

ᖃᕆᑕᐅᔭᒃᑯᑦ ᕿᒥᕐᕈᕋᑦᓴᓕᐊᕆᓯᒪᔪᑦ ᒥᑭᔪᒻᒪᕆᐊᓗᒻᒦᒐᓗᐊᕐᓱᑎᒃ  
ᐊᖏᔪᒻᒪᕆᐊᓗᐃᑦ ᐊᓪᓚᖁᑎᐅᒍᓐᓇᑐᑦ ᑕᑯᑦᓴᐅᒍᓐᓇᑐᑦ ᐊᓪᓚᖁᑎᐅᓗᑎᒃ, 
ᐊᑐᐊᕐᑕᐅᒍᓐᓇᑐᑦ ᑭᓯᐊᓂ ᖃᕆᑕᐅᔭᕐᒥᒃ ᑕᒪᒃᑯᓄᖓ ᐊᑐᕐᑕᐅᒍᓐᓇᑐᒥᒃ  
ᐊᑐᕐᓗᑎᒃ. ᒥᑭᔪᒻᒪᕆᐅᑦᓱᑎᒃ ᖃᕆᑕᐅᔭᕐᒨᓲᑦ ᐊᑐᐊᕋᑦᓭᑦ,  
ᑕᕐᕆᔭᕐᑕᐅᒍᓐᓇᑐᐃᓪᓘᓃᑦ (ᐊᐅᓚᔫᑦ) ᑕᒪᒃᑯᐊ ᑌᔭᐅᕗᑦ ᖃᕆᑕᐅᔭᒃᑯᑦ 
ᕿᒥᕐᕈᕋᑦᓴᓕᐊᕆᓯᒪᔪᓂᒃ. 

 
3.11 ᐊᕐᕌᒍᑕᒫᑦ ᐊᑐᐊᒉᑦ 
 ᓄᐃᑕᐅᓲᑦ 
 
 
 
 
 
 

ᐊᕐᕌᒍᑕᒫᑦ ᐊᑐᐊᒉᑦ ᓄᐃᑕᐅᓲᓂᒃ ᑌᔭᐅᔪᑦ ᐊᑐᐊᒐᓕᐊᕆᔭᐅᓲᖑᕗᑦ ᐊᕐᕌᒍᒥ 
ᐊᑕᐅᓯᕕᑦᓱᑎᒃ ᓀᓪᓕᑎᕐᓯᒪᔪᓂᒃ ᐅᓂᒃᑳᑐᑦ ᐊᕐᕌᒍᓕᒫᒥ ᐊᑑᑎᔭᐅᓂᕐᐹᕕᓂᕐᓂᒃ, 
ᐊᑐᓪᓚᕆᑦᑐᕕᓃᑦ ᐊᓪᓚᑕᐅᓯᒪᑦᓱᑎᒃ/ᐅᕝᕙᓘᓐᓃᑦ ᖃᐅᔨᓴᐅᑎᓪᓚᕆᕕᓃᑦ 
ᐅᓂᒃᑲᐅᓯᖏᑦ ᐊᕐᕌᒍᓕᒫᒥ ᐊᑐᕐᑐᕕᓃᑦ. ᐃᓛ, ᐊᑐᐊᒐᓕᐊᑦ ᐊᕐᕌᒍᓕᒫᑉ  
ᐅᖓᑖᓄᐊᐱᒃ ᑲᑎᕐᓱᑕᐅᔪᕕᓂᐅᒍᓐᓇᒥᔪᑦ, ᑕᒪᓐᓇ ᓄᐃᑦᓯᑕᕐᓂᖓ 
ᓈᒻᒪᓈᕐᑕᓴᓚᐅᕈᓂ. ᐆᑦᑑᑎᒋᓗᒍ ᐃᒣᑦᑐᐃᑦ: ᐅᖃᓚᐅᑏᑦ ᐊᓪᓚᖁᑎᖏᑦ 
ᓯᓚᑎᑦᓭᓘᓐᓃᑦ, ᑎᑭᓴᐅᑏᑦ, ᐊᕐᕌᒍᑕᒪᓪᓗ ᑐᓴᕐᑎᓯᐅᑏᑦ ᐊᕐᕌᒍᑕᒫᑦ 
ᓄᐃᑕᐅᒋᐊᖃᓲᑦ. 

3.12 ᐊᑦᔨᓕᐅᕐᑕᐅ-ᓂᖏᑦ 
 ᐊᑦᔨᖑᐊᑦ 
 
 
 

ᐊᑦᔨᒌᓕᐅᕐᑕᐅᓂᖏᑦ ᐊᑦᔨᖑᐊᓕᐊᕆᔭᐅᔪᕕᓃᑦ, ᐊᑦᔨᓗᑐᑦᓯᐊᖓᓂᒃ 
ᑕᐅᕐᓯᑕᐅᓯᒪᔪᐃᑦ ᐅᖃᐅᓯᖏᓪᓘᓃᑦ ᐃᓛᕐᑐᑕᐅᓯᒪᒐᑎᒃ. ᐊᑦᔨᓕᐅᕈᑎᒧᑦ 
ᐊᑦᔨᓕᐅᕐᑕᐅᓱᑎᒃ, ᐊᑦᔨᒌᓕᐅᕈᑎᑦᓴᔭᒧᓪᓘᓃᑦ ᐊᑦᔨᖑᐊᓂᒃ ᐊᒡᒐᒧᑦ 
ᐱᓇᓱᐊᕐᑕᐅᒋᐊᖃᕋᑎᒃ ᐃᓄᒻᒧᓘᓐᓃᑦ ᐊᑕᐅᓯᕐᒧᑦ, ᑖᓐᓇ ᐊᑦᔨᖑᐊᖅ 
ᐊᑦᔨᐅᖏᓕᑎᒋᐊᓪᓚᒐᓛᓐᓇᒍ. 

 
3.13 ᕿᒥᕐᕈᐊᒉᑦ 
 ᓈᒻᒪᓯᑦᑕᑐᒃᑯᓗ 
 ᓄᐃᑕᐅᕙᑦᑐᑦ 
 ᕿᒥᕐᕈᐊᒉᑦ 
 
 

ᕿᒥᕐᕈᖑᐊᑦ ᓈᒻᒪᓯᑦᑕᑐᒃᑯᓗ ᓄᐃᑕᐅᕙᑦᑐᑦ ᐃᓘᓐᓈᓂᒃ ᐅᓂᒃᑳᓱᑎᒃ 
ᕿᒥᕐᕈᐊᒐᓕᐊᕆᔭᐅᓲᑦ ᐅᕝᕙᓘᓐᓃᑦ ᓱᓇᑐᐃᓐᓇᒥᒃ ᐊᑕᐅᓯᕐᒥᒃ  
ᑐᑭᓯᓴᐅᑎᐅᑦᓱᑎᒃ, ᓱᓇᑐᐃᓐᓇᓂᓘᓐᓃᑦ ᐃᓱᒫᓘᑕᐅᓕᕐᑐᓂᒃ: ᐱᖁᔭᕐᓂᒃ, 
ᑮᓇᐅᔭᓂᒃ, ᓂᐅᕕᕐᓂᐊᕕᓕᕆᓂᕐᓂᒃ, ᐋᓐᓂᐊᓯᐅᕐᓂᓂᒃ, ᐊᓐᓄᕌᓂᒃ, 
ᐱᓕᐅᑦᔨᕋᕐᑐᓂᒃ ᐊᓯᖏᓐᓂᓗ. ᑖᓐᓇ ᐃᓗᓕᖃᓲᖅ ᕿᒥᕐᕈᖑᐊᓂᒃ  
ᓈᒻᒪᓯᑦᑕᑐᒃᑯᓗ ᓄᐃᑕᐅᓲᓕᒫᓂᒃ, ᑐᓴᕋᑦᓴᓕᕆᔪᐃᑦ ᓯᑯᑦᓴᔦᑦ ᐊᓯᓕᒫᖏᓐᓂᒃ. 

 
 
4. ᐊᑐᐊᒐᓕᐊᕆᓯᒪᔪᑦ ᐃᓕᑕᕆᔭᐅᒍᑎᑖᕐᑕᐅᒋᐊᖃᖕᖏᑐᑦ 
 
4.1 ᐱᑕᖃᕆᐊᖃᖕᖏᑐᑦ 
 
 
 
 
 
 

ᐃᒣᑦᑐᐃᑦ ᐊᑐᐊᒐᓕᐊᕆᓯᒪᔪᑦ ᐃᓕᑕᕆᔭᐅᒍᑎᑖᕐᑕᐅᒋᐊᖃᖕᖏᑐᑦ: 

ᐊ) ᑲᑎᒪᐅᑎᑦᓭᑦ 
ᐸ) ᐅᓪᓗᐃᑦ 
ᑕ) ᓇᓪᓕᐅᓂᕐᓯᐅᕈᑏᑦ  
ᑲ) ᐅᓂᒃᑲᐅᓯᐊᕈᐃᑦ 
ᒐ) ᐊᑦᔨᓕᐅᕐᑕᐅᓯᒪᔪᑦ ᐊᓪᓚᖁᑏᑦ ᐃᓕᑕᕆᔭᐅᒍᑎᑖᕐᑕᐅᓯᒪᓕᕇᕐᓱᑎᒃ. 

 
4.2 ᐃᓕᑕᕆᔭᐅᒍᑎᖃᕆᐊ- 

 ᖃᖕᖏᑐᑦ 
 
 
 
 

ᒪᓕᒐᖏᑦ ᐃᓕᑕᕆᔭᐅᒍᑎᑖᕐᑕᐅᒍᑏᑦ ᐊᑐᐊᒐᓕᐊᕆᔭᐅᓯᒪᔪᓄᑦ  
ᓄᐃᑕᑎᑦᓯᓲᒍᒻᒥᔪᑦ ᐊᓪᓚᖁᑎᓂᒃ ᐃᓕᑕᕆᔭᐅᒍᑎᑖᕐᓯᒪᒋᐊᖃᖕᖏᑐᓂᒃ 
(ᑐᓴᕋᑦᓴᓕᐊᕆᓯᒪᔪᑦ, ᐅᓂᒃᑲᐅᓯᐊᕈᐃᑦ, ᐊᑦᔨᖑᐊᑦ ᓂᒪᖕᖏᑐᑦ, ᑮᓇᐅᔭᕐᑎᒍᑦ 
ᐊᕐᕌᒍᑕᒫᕐᓯᐅᑏᑦ, ᑕᑕᕐᓴᒉᑦ ᓯᑯᑦᓴᔦᑦ, ᐊᓪᓚᖃᑦᑕᐅᑎᒍᑎᕕᓃᑦ, 
ᐱᓇᓱᐊᕐᑕᐅᓚᖓᔪᓄᑦ ᒪᓕᒐᑦᓭᑦ, ᐊᑐᐊᕋᑦᓴᓕᐊᖑᓯᒪᔪᐃᑦ ᖁᑉᐱᕋᖏᑦ 
ᐃᑭᓐᓂᓴᐅᒍᑎᒃ ᑕᓪᓕᒪᓂᑦ, ᑌᒣᑦᑐᓗᑳᑦ). 

 
4.3 ᐃᓕᓭᒍᑎᑦᓴᔦᑦ 
  
 
 

ᑎᒥᒥᑕ ᐃᓗᐊᒍ ᒪᓕᒐᖏᑦ ᑯᐯᓕᒫᑉ ᐊᑐᐊᒐᒃᑯᕕᖓᑕ ᐃᓕᓭᒍᑎᑦᓴᔭᓂᒃ 
ᐃᓕᓐᓂᐊᑕᐅᓚᖓᔫᑉ ᒥᑦᓵᓄᐊᖓᑐᐃᓐᓇᑐᑦ  
ᐃᓕᑕᕆᔭᐅᒍᑎᑖᕐᑕᐅᒋᐊᖃᖕᖏᓂᕃᒻᒥᔪᑦ (ᓴᕐᕿᑎᑕᐅᓐᓂᖏᒃᑯᑎᒃ 
ᑮᓇᐅᔭᓕᐅᕋᓱᐊᕐᑏᑦ ᑎᒥᖏᓐᓄᑦ ᐃᓄᓕᒫᓄᐊᖓᒋᐊᖃᓚᖓᖕᖏᑐᐊᕐᐸᑕ). 

 
 
5. ᐃᓕᑕᕆᔭᐅᒍᑎᑖᕋᓱᐊᕐᑐᓄᑦ ᐊᑑᑎᔭᐅᒋᐊᓖᑦ 
 
5.1 ᑕᑕᕐᓴᒉᑦ 
 
 
 
 
 

ᑕᑕᕐᓴᒉᑦ ᓯᑯᑦᓴᔦᑦ ᐃᓕᑕᕆᔭᐅᒍᑎᑖᕈᒪᐅᑎᑦᓭᑦ ᐊᑐᐃᓐᓇᐅᒪᑎᑕᐅᔪᑦ  
ᖃᕆᑕᐅᔭᕐᑎᒍᑦ ᐊᓪᓚᑲᑦᑕᐅᑎᕕᒻᒥ (ᐃᓐᑐᓂᐊᑦ) ᐅᕝᕙᓘᓐᓃᑦ ᑲᓇᑕᓕᒫᒥ 
ᐊᑐᐊᒐᒃᑯᕕᓐᓂ ᐱᔭᐅᒍᓐᓇᓱᑎᒃ. 

• www.biblinat.gouv.qc.ca 
• www.nlc-bnc.ca

6. ᐃᓚᐅᑎᑦᓯᒋᐊᖃᕐᓂᖓ ISBN-ᑯᓐᓂᒃ 
 
6.1 ISBN-ᑯᓐᓂ 
 ᐃᓚᐅᒍᑎᒃ 
 
 
 
 
 

ᐃᓚᐅᑎᑦᓯᒋᐊᖃᕐᓂᖓ ᓯᓚᕐᔪᐊᓕᒫᒥ ᐊᑐᐊᒉᑦ ᓇᓗᓀᒃᑯᓯᕐᓯᒪᓂᖏᑦᑕ 
ᑭᑎᑦᔪᑎᖓᓂᒃ (ISBN) -ᒍᓂᕋᕐᑕᒥᒃ ᑖᓐᓇ ᐱᔭᐅᒍᒪᒍᓂ ᒍᒪᖕᖏᑯᓂᓘᓐᓃᑦ 
ᐃᓱᒣᓐᓇᕿᐅᑕᐅᒍᓐᓇᑐᖅ ᑲᑎᕕᒃ ᐃᓕᓐᓂᐊᓂᓕᕆᓂᕐᒧᑦ. ᐃᓘᓐᓈᒍᑦ 
ᐱᐅᓂᕐᓴᐅᒐᔭᕐᑐᕆᔭᐅᔫᒐᓗᐊᖅ ISBN -ᑯᓐᓂᑦ ᐃᓚᐅᒍᑎᑖᕐᐸᑦ ᐊᑐᒐᓕᐊᕆᔭᐅᔪᑦ 
ᓇᒧᑐᐃᓐᓇᓕᒫᖅ ᐱᔭᐅᒍᓐᓇᕕᖃᕐᑎᑕᐅᒍᒪᑉᐸᑕ, ᐊᑐᐊᒐᓕᐅᕐᕕᒥᑕ ᐊᓯᐊᓂᒃ 
ᐱᖁᔨᓂᐊᕐᐸᑕ ᑲᑎᕕᒃ ᐃᓕᓐᓂᐊᓂᓕᕆᓂᒃᑯᑦ ᑌᒫᒃ ᐱᐅᓯᖃᕋᔪᓲᒍᒻᒪᑕ 
ᑖᒃᑯᓂᖓᑐᐊᖅ ᐊᑐᐊᒐᓕᐅᕐᑐᕕᓂᕐᓂᒃ ᐱᖃᑎᖃᕐᓱᑎᒃ. 

 
6.2 ᐃᕐᐸᑎᑦᓯᓂᕐᒥᓄᑦ 
 ᐊᑐᐊᒐᕐᓂᒃ 
 ᐊᑭᓕᕐᑐᐃᒍᑎᖏᑦ 

ᐊᑐᐊᒐᓕᐊᕆᔭᐅᔪᑦ ᓂᐅᕕᐊᕆᔭᐅᓚᖓᒐᓗᐊᕐᐸᑕ 
ᐁᑦᑐᑑᑕᐅᑐᐃᓐᓇᓂᐊᕋᓗᐊᕐᐸᑕᓘᓐᓃᑦ ᐊᑭᖃᕈᓐᓀᑎᓪᓗᒋᑦ ᑕᒪᓐᓇ 
ᑲᒪᒃᑯᑎᒋᓂᐊᖕᖏᑕᖓ ᐃᓚᐅᒍᑎᖃᕆᐊᖃᕐᓂᒥᑕ ISBN-ᑯᓐᓂᑦ. 

 ᓇᓕᑦᑐᕆᐊᓚᐅᕋᓂᓘᓐᓃᑦ 
 ᐊᑭᖓ 

 
 

7. ᐊᑐᓕᕐᑎᑕᐅᓂᖓ ᑖᑦᓱᒪ ᒪᓕᒐᐅᑉ 
 
7.1 ᓯᕗᓂᖓᒍᑦ 
 ᒪᓕᒐᓕᐊᖑᓯᒪᔪᑦ 
 
 
 
 

ᑖᒃᑯᐊ ᒪᓕᒉᑦ ᑕᐅᕐᑎᒋᔭᐅᔪᑦ ᓯᕗᓂᖓᒍᑦ ᐃᓕᓐᓂᐊᓂᓕᕆᓂᕐᒥ 
ᒪᓕᒐᕆᔭᐅᖃᑦᑕᓯᒪᔪᓕᒫᓄᑦ ᑕᒪᑐᒧᖓᐅᓕᖓᔪᓄᑦ, ᒪᓕᑦᓯᐊᓱᑎᒃ 
ᒪᓕᒐᖕᖑᑎᑕᐅᓯᒪᔪᓂᒃ ᑲᒥᓴᓀᑦ ᑲᑎᖕᖓᔨᖏᓐᓄᑦ ᑌᒣᒋᐊᖃᕐᓂᐸᑦ. 
ᒪᓕᒐᓕᐅᕐᑐᖃᕐᓯᒪᑉᐸᑦ, ᑖᒃᑯᓇᓂ ᒪᓕᒐᖕᖑᑎᑕᐅᓯᒪᔪᑦ ᐃᓚᐅᓕᕐᑎᑕᐅᒐᔭᕐᑐᑦ 
ᒪᓕᒐᕐᒧᑦ ᐊᑐᐊᕐᓯᔪᒧᑦ ᑐᑭᓯᓇᕐᓗᑎᒃ. 

 
7.2 ᑲᒪᒋᔭᖃᕐᑐᖅ 
  

ᐃᑲᔪᕐᑎᖓ ᐸᐸᑦᓯᔨᐅᑉ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ ᑖᒃᑯᓂᖓ ᒪᓕᖓᕐᓂᒃ 
ᐊᑐᓕᕐᑎᑕᐅᓯᒋᐊᖃᕐᐳᖅ. 

 
 


